
Vendim i Këshillit të Mediave të Shkruara të Kosovës ndaj 

ankesës së Igballe Qena kundër Telegrafi  

 

 

Këshilli i Mediave të Shkruara të Kosovës në mbledhjen e tij 

të mbajtur më 09 qershor 2022, shqyrtoi ankesën e dërguar nga 

Igballe Qena kundër Telegrafi lidhur me publikimin e lajmit 

me titull “Kënga “Shokut” e Muharrem Qenës – edhe një 

plagjiaturë”, dhe mori këtë 

 

 

 

                      V E N D I M  

  

 

 

 

- Ankesa miratohet. 

 

 

 

 

 

 

 

 

 



 

 

 

                     A R S Y E T I M I 

 

 

Media ka publikuar një lajm me titull “Kënga “Shokut” e 

Muharrem Qenës – edhe një plagjiaturë”, shkrimi i cili ishte 

me pretendimin se është shkelje nga kapitulli II (raportimi 

i së vërtetës) të Kodit të Mediave.  

 

Lajmi është shkruar në gazetë online dhe objekt i kësaj ankese 

është tekst i shkruar, e që rrjedhimisht ankesa është e 

lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar. 

Pra, miratohet. 

 

Sipas ankueses media ka publikuar një lajm, në të cilin nuk 

ka hulumtuar asgjë dhe se ka paraqitur përmbajtje shpifëse 

dhe fyese me konstatime të një gazetari të vetë medias, por 

pa ndonjë mendim të ndonjë eksperti të fushës dhe pa marrë 

mendimin edhe të familjarëve mbi atë që është thënë në tekst.  

 

KMShK pas leximit të shkrimit dhe ankesës vëren se media ka 

dështuar të bëjë një hulumtim gjithëpërfshirës, që do të 

vërtetonte pohimet e prezantuara në tekst. Media mbështet 

shkrimin në një status të publikuar në rrjetet sociale, që 

pretendon se kënga e kënduar nga artisti kosovar është e 

njëjtë me atë të kënduar nga një i huaj. Raportimet e tilla 

janë në vetvete kundërthënëse, andaj është dashur që çështja 

të hulumtohet më thellë, në mënyrë që të mund të shpërfaqet 

e vërteta sa më e plotë. Kështu, është shkelur kapituli II 

(raportimi i së vërtetës) të Kodit të Medaive.  

 

KMShK po ashtu vërenë se nuk iu është dhënë mundësia 

familjarëve të artistit të ndjerë që të japin versionin e 

tyre, edhe pse njëri nga ta përmendet në tekst. Në këtë rast 

është shkelur kapituli IV (e drejta për t’u përgjigjur) të 

Kodit të Mediave. 

 

 

KMShK vendosi si në dispozitiv të këtij vendimi.  

 

 

Këshilli i Mediave të Shkruara të Kosovës 


